
				এই পাতাটির মুদ্রণ সংশোধন করা প্রয়োজন। 
可丐2阅f究 o
আমার বোধ হােলো না । এই কয়লার অ্যাক সেই ছবির সম্মুখে দাড়িয়ে আমার কত অতীত কথা মনে এল ; একটি ক্ষুদ্র বালিকার কোমলস্থতি বুকের মধ্যে একটা ব্যথা জাগিয়ে তুললে। হাক্স, সে যদি আজ এ পৃথিবঁাতে থাকৃতো !
আমি এখানে দাড়িয়ে নিবিষ্টচিত্তে এই সকল কথা ভাবচি, হঠাৎ বৈদ্যাশুকের উচ্চ কণ্ঠস্বর আমার কাণে প্ৰবেশ কল্পে। এমন একটা যায়গায় আমি আড়া নিয়েছি ঠিক কোরে, বৈদান্তিক বাহিরে থেকে আমাকে ডাকাডাকি কোচ্ছিলেন । তাড়াতাড়ি নীচে নেমে দেখি, ভায় গাছতলায় বোসে ; আমাকে দেখে বল্লেন, সকালে তাড়াতাড়ি বেধেছিল, এই দারুণ শীতে দস্তুর মত ভিজোলে, তবে ছাড়লে । এখন যে যাবার কথা নেই, অভিপ্রায়টা কি ?-আমি বালুম, আমার আর অভিপ্ৰায় কি থাকবে ? আপনারা যে রকম গজগমনে আসছেন, তা তীৰ্থ-ভ্রমণের উপযোগী নয় ; আমি ত আর আপনাদের ফেলে যেতে পারি নে, তাই এখানে এই বাড়াটার ভিতর একটু অপেক্ষা কোচ্ছিলুম, আসুন চলতে আরম্ভ করি। চলতে আরম্ভ করবো কি, স্বামীজীর দেখা নেই ! একটু অপেক্ষা কোরে স্টার খোজে বাহির হওয়া গেল। কোথা ও তাকে খুজে পাওয়া গোল ন। শেষে দেখি তিনি খানিক দূরে একটি পঞ্চবটীবেষ্টিত লতা মণ্ডপ আবিষ্কার কোরে, তার মধ্যে থেকে ভিজে পাতাগুলি সরিয়ে, ভিজে মাটীতেই শুয়ে রাজার মত আরাম উপভোগ কচ্ছেন । তিনি বোল্লেন, এমন সুন্দর স্থান অল্পই দেখা যায়। তঁার এই কথার প্রতিবাদ করুবার কিছু ছিল না, কিন্তু এখানে শুয়ে তার আরাম ভোগের রকমটা আমার বডই হাস্যজনক বোলে বোধ হোয়েছিল ।
কালকা চটি থেকে নন্দ-প্ৰয়াগ সাত মাইল। এ সাত মাইল রাস্তা বেশ ভাল, এর মধ্যে বেশী চড়াই উৎরাই নেই। আমরা চলতে আরম্ভ কোরে খানিক দূরে একটা আশ্রম দেখলুম। আশ্রমটি রাস্তার উপরে,

